
A.L. 454 tal-2012

ATT DWAR IS-SIGURTÀ FL-AJRUPORTI
U FL-AVJAZZJOINI ĊIVILI

(KAP. 405)

Regolamenti tal-2012 li jemendaw ir-Regolamenti dwar
Sigurtà fl-Ajruport (Background Checks)

BIS-SAĦĦA tas-setgħat mogħtija bl-artikolu 3 tal-Att dwar is-
Sigurtà fl-Ajruporti u fl-Avjazzjoni Ċivili, il-Prim Ministru għamel
dawn ir-regolamenti li ġejjin:-

Titolu.

L.S. 405.04

1. It-titolu ta’ dawn ir-regolamenti hu r-Regolamenti tal-2012
li jemendaw ir-Regolamenti dwar Sigurtà fl-Ajruport (Background
Checks), u dawn ir-regolamenti għandhom jinqraw u jiftiehmu ħaġa
waħda mar-Regolamenti dwar Sigurtà fl-Ajruport (Background
Checks), hawnhekk iżjed ’il quddiem imsejħa "ir-regolamenti
prinċipali".

Jemenda r-
regolament 6 
tar-regolamenti 
prinċipali.

2. Fir-regolament 6 tar-regolamenti prinċipali, minflok il-
kliem "fit-Tieni Skeda." għandhom jidħlu l-kliem "fit-Tieni Skeda:" u
minnufih wara għandu jiżdied il-proviso ġdid li ġej:

"Iżda, l-Manager għandu jkollu d-diskrezzjoni li ma
jirtirax security pass waqt proċedimenti kriminali, jekk ikun tal-
opinjoni li dak ir-reat jew dawk ir- reati ma jkollhomx effett fuq
l-integrità tal-applikant fl-eżerċizzju tad-dmirijiet tiegħu.".

Jemenda r-
regolament 8 
tar-regolamenti 
prinċipali.

3. Ir-regolament 8 tar-regolamenti prinċipali għandu jiġi
emendat kif ġej:

(a) is-subregolament (3) tiegħu għandu jiġi sostitwit
b’dan li ġej:

"(3) Jekk, mill-informazzjoni mogħtija lill-
Manager, jirriżulta li l-applikant ġie misjub ħati ta’ reat
elenkat fit-Tieni Skeda u li l-piena preskritta ma kenitx
tinkludi perjodu ta’ priġunerija, security pass jista’
jinħareġ jew jerġa’ jingħata lura wara li jgħaddu ħames
snin mid-data tas-sentenza li għaddiet f’ġudikat dwar dik
is-sejba ta’ ħtija."; u

(b) fis-subregolament (5) tiegħu, minflok il-kliem "fis-
subregolamenti (1) sa (3)" għandhom jidħlu l-kliem "fis-
subregolamenti (1) u (2)".

Jemenda r-
regolament 11 
tar-regolamenti 
prinċipali.

4. Ir-regolament 11 tar-regolamenti prinċipali għandu jiġi
emendat kif ġej:

(a) is-subregolament (2) tiegħu għandu jiġi sostitwit
b’dan li ġej:

"(2) Is-security pass għandu jiġi rtirat jekk mill-
informazzjoni mogħtija lill-Manager, ikun jirriżulta li l-
applikant għandu proċedimenti kriminali pendenti li
jkollhom x’jaqsmu ma’ xi reat li jinsab fit-Tieni Skeda:

Iżda l-Manager għandu jkollu d-diskrezzjoni li ma
jirtirax security pass waqt proċedimenti kriminali, jekk
ikun tal-opinjoni li dak ir-reat jew dawk ir-reati ma
jkollhomx effett fuq l-integrità tal-applikant fl-eżerċizzju
tad-dmirijiet tiegħu."; u

(b) fis-subregolament (3) tiegħu, minflok il-kliem "dan
in-nuqqas" għandhom jidħlu l-kliem "l-irtirar imsemmi fis-
subregolament (2)".


